
Fundartími:  13:00-15:00 

Hulda Kristjánsdóttir, sveitarstjóri  
Börkur Brynjarsson, verktaki og ráðgjafi 

 
Haraldur Einarsson stýrði fundi. Hulda Kristjánsdóttir ritaði fundargerð.  
 

1. Styrking vatnsstofns frá Kjartansstöðum að Skeiðavegamótum. Staða framkvæmda. 
Börkur fór yfir stöðu framkvæmda og fundargerð verkfundar. Verklok voru áætluð 1. 
nóvember skv. útboðsgögnum en áhersla nefndarinnar er á að þetta klárist fyrir veturinn.  
 

2. Aðrar framkvæmdir í sumar í vatnsveitunni. Nýframkvæmdir og viðhald.  
Lögn við frá Urriðafossi að nýrri byggð við Dælarétt var kláruð í sumar.  
Nefndin leggur áherslu á að klára tengingu við Ruddakrók sem búið var að hefja framkvæmdir 
við. Samhliða því þarf að gera lagfæringar við gömlu lindina og fjarlægja skúr sem liggur innan 
girðingar og setja rör við holuna þar sem skúrinn var.  
Keypt var ný varadæla fyrir vatnsveituna til að auka öryggi ef aðrar dælur bila. 
Aðeins borið á þrýstingsleysi í hluta sveitarfélagsins vegna bilana hjá Selfossveitum í haust.  
Við gömlu Ruddakrókslindina þarf að lagfæra girðingu sem er í kringum lindina. Nefndin 
mælist til þess að landeigendur verði fengnir í að girða upp fjárhelda girðingu fyrir 
sveitarfélagið í kringum lindina. 
8 nýjar tengingar hafa verið framkvæmdar á árinu.  
 

3. Frárennsli í Brandshúsahverfi 
Nefndin telur að skoða þurfi lagnir í hverfinu til að átta sig á aðstæðum og hvað þarf að laga. Í 
kjölfarið verði tekin ákvörðun um frekari framkvæmdir og þá á hvers ábyrgð þær 
framkvæmdir eru. Fulltrúi á vegum sveitarfélagsins mun skoða málið.  
Sveitarstjóri mun kalla eftir skipulagsgögnum og greinargerð vegna Brandshúsahverfisins hjá 
skipulagsfulltrúa.  
Ekki er vitað til þess að önnur álitamál vegna rotþróa eða fráveitu sem hugsanlega tengist 
sveitarfélaginu hafi komið upp á síðustu árum.  

 
4. Gögn og undirbúningur að fjárhagsáætlun 2024. Einnig stefnumótun fyrir næstu 3 ár. 

Börkur fór yfir komandi framkvæmdir við nýja Ölfusárbrú sem hafa áhrif á vatnsveituna. Gera 
þarf ráð fyrir framkvæmdum vegna vatnslagnar í tengslum við tilfærslu á þjóðvegi 1. Líklega 
verður ekki farið í þessar framkvæmdir fyrr en árið 2025-2026. 
Nefndin telur æskilegt að gera ráð fyrir fjármagni í fjárfestingar- og viðhaldsáætlun vatnsveitu 
á hverju ári til viðhaldsverkefna og nýframkvæmda.  
Upphafsálagning ársins 2023 vegna þjónustugjalda fyrir vatnsveitu (vatnsgjald) voru rúmar 24 
milljónir. Gert ráð fyrir einhverri hækkun fyrir árið 2024 þar sem fasteignamat hefur hækkað í 
sveitarfélaginu. Nýtengingar eru upp á rúmar 2 milljónir en umsækjendur um nýtengingar 
eiga að bera raunkostnað ef þeim tengingum og því hefur það ekki áhrif á reksturinn beint.  
 



Beðið eftir tillögu vinnuhóps um Flóaskóla en það ætti að koma tillaga til sveitarstjórnar á 
allra næstu dögum. 
Rætt var um að skoða gjaldtöku skv. mæli á stórnotendur vatns og/eða atvinnurekendur. 
Nefndin mælist til þess að undirbúningur á breytingum á reglum vatnsveitu og gjaldskrá 
m.t.t. mæla fari fram á árinu 2024 og að í síðasta lagi um áramót 2024-2025 taki breytingar í 
gildi. Flest sveitarfélög í kringum okkur rukka skv. mæli hjá atvinnurekendum.  
 
Sveitarstjóri fór stuttlega yfir helstu verkefni sem fasteignasviðið hefur farið í á árinu skv. 
samþykktri framkvæmdaáætlun og hvað er í vinnslu út árið. Sveitarstjóri átti fund með 
umsjónarmanni fasteigna 28. september þar sem farið var yfir stöðuna og í kjölfarið var 
fundað með húsvörðum vegna yfirstandandi verkefna í Þingborg og Félagslundi á þessu ári og 
áherslur fyrir næsta ár.  
Sveitarstjóri boðar umsjónarmann fasteigna inn á næsta fund nefndarinnar til að fara yfir 
drög að framkvæmdaáætlun næsta árs ásamt því að nefndin fái upplýsingar um það sem búið 
er að gera á yfirstandandi ári.  
Sveitarstjóri mun færa raunkostnað á þeim verkefnum sem eru búin á samþykktri 
framkvæmdaáætlun 2023 til upplýsinga fyrir nefndina.  

 
5. Fundir og fundartímar í vetur. 

Nefndin er sammála um eftirfarandi fundartíma fram að áramótum:  
Fimmtudagur 9. nóvember kl. 13:00 
fimmtudagur 7. desember kl. 13:00.  

 
6. Önnur mál. 

Rætt um möguleika á frekari vinnu og fjárfestingu í vatnsveitunni og aðkeyptri ráðgjöf vegna 
ákveðinna verkefna í vatnsveitunni.  

 
Fleira ekki tekið fyrir og fundi slitið kl. 15:00 
 


		floahreppur@floahreppur.is
	2023-10-25T11:54:43+0000
	Selfoss
	Undirritun


		floahreppur@floahreppur.is
	2023-10-25T11:59:46+0000
	Selfoss
	Undirritun


		floahreppur@floahreppur.is
	2023-10-25T13:12:55+0000
	Selfoss
	Undirritun


		floahreppur@floahreppur.is
	2023-10-27T08:24:57+0000
	Selfoss
	Undirritun




